
ПАРАДАК СЬВЯТОЙ ІМШЫ З НАРОДАМ 
  

Ксёндз, падышоўшы зь міністрантамі да алтара, укленчвае, схіляе 
галаву, цалуе яго ў знак пашаны і, калі прадпісага, кадзіць. Пасьля 
заканчэньня выходнага сьпеву, ксёндз і ўсе, стоячы, жагнаюцца, і 
ксёндз, павярнуўшыся да людзей, кажа: 

 
К. У імя Айца і Сына, і Духа Сьвятога. 
Л. Амэн. 
 

Ксёндз, расклаўшы рукі, вітае людзей. 
 
К. Пан з вамі (Біскуп: Супакой вам). 
Л. І з духам тваім. 
 

Альбо: 
 
К. Ласка Пана нашага Езуса Хрыста  

і любоў Бога Айца,  
і еднасьць Духа Сьвятога  
няхай будуць з усімі вамі. 

 
Л. І з духам тваім. 

 
Ксёндз заахвочвае вернікаў да пакаяньня: 
 

К. Перапросім Бога за нашыя грахі, 
     каб мы годна маглі скласьці Найсьвяцейшую Ахвяру. 
 

Настае кароткае маўчаньне. Потым усе разам зьдзяйсьняюць чын 
агульнага вызнаньня грахоў: 

 
Спавядаюся Богу ўсемагутнаму  
і вам, браты і сёстры, што зграшыў я вельмі  
думкаю, словам, учынкам і занядбаньнем. 
 
 і, ўдараючы сябе ў грудзі, гавораць:  
 
Мая віна, мая віна, мая вельмі вялікая віна. 

 Далей працягваюць: 
 
Таму прашу Найсьвяцейшую, заўсёды Панну Марыю, 
усіх Анёлаў і сьвятых, і вас, браты і сёстры, памаліцца за 
мяне да Пана Бога нашага. 
 
 Сьвятар просіць адпушчэньня грахоў: 
 
К. Няхай зьмілуецца над намі Бог усемагутны 
     і, адпусьціўшы нам грахі, давядзе нас да жыцьця           
     вечнага. 
Л. Амэн. 
 
 Пасьля гэтага гаворыцца Пане, зьмілуйся над намі: 
 
К. Пане, зьмілуйся над намі. 
Л. Пане, зьмілуйся над намі. 
 
К. Хрыстэ, зьмілуйся над намі. 
Л. Хрыстэ, зьмілуйся над намі. 
 
К. Пане, зьмілуйся над намі. 
Л. Пане, зьмілуйся над намі. 
 
 Затым, калі прадпісана, сьпяваецца ці прамаўляецца гімн: 
 

Хвала на вышынях Богу, а на зямлі супакой людзям  
добрай волі. Хвалім Цябе, благаслаўляем Цябе, 
кланяемся Табе, праслаўляем Цябе, дзякуем Табе  
дзеля вялікай хвалы Тваёй. Пане Божа, Валадару 
нябесны, Божа, Ойча ўсемагутны. Пане, Сыне 
Адзінародны, Езу Хрыстэ, Пане Божа, Баранку Божы, 
Сыне Айца, які бярэш на сябе грахі сьвету, зьмілуйся 
над намі. Які бярэш на сябе грахі сьвету прымі 
маленьне нашае. Які сядзіш праваруч Айца,  
зьмілуйся над намі. Бо толькі Ты сьвяты,  
толькі Ты наш Пан, толькі Ты найвышэйшы, Езу   
Хрыстэ, з Духам Сьвятым у хвале Бога Айца. Амэн. 

Пасьля заканчэньня гімну сьвятар, зьвёўшы рукі, гаворыць: 
 

К. Молімся: 
 

Усеразам са сьвятаром пэўны час  ціха моляцца. Пасьля ксёндз, 
разьвёўшы рукі, чытае малітву дня (калекту), на заканчэньне якой 
народ адказвае: 

 
Л. Амэн. 
 

ЛІТУРГІЯ СЛОВА 
 

Лектар, альбо ксёндз, ідзе да амбоны і чытае адзін альбо два тэксты з 
Сьвятога Пісаньня, у канцы кожнага кажучы: 

 
Гэта слова Божае. 
 

Усе адказваюць: 
 
Дзякуем Пану Богу. 
 

Пасьля першага чытаньня псальміст альбо кантар сьпявае псальм, а 
народ паўтарае рэфрэн. Потым, калі ёсьць другое чытаньне, лектар 
чытае яго з амбоны, як і першае. Закончыўшы чытаньне, лектар кажа: 

 
Гэта слова Божае. 
 

Усе адказваюць: 
 
Дзякуем Пану Богу. 
 

Потым сьпяваецца Альлелюя альбо іншы сьпеў, прадпісаны ў рубрыках, 
у залежнасьці ад патрабаваньняў літургічнага пэрыяду. 

 
ЭВАНГЕЛЬЛЕ 

 
Калі прадпісана, ксёндз запраўляе кадзільніцу. Потым, схіліўшыся ў бок 
алтара, кажа ціха: 

 
К. Усемагутны Божа, ачысьці сэрца маё і вусны мае, каб     
     я мог годна абвяшчаць Тваё Сьвятое Эвангельле. 



 6 

 
Пасьля ксёндз ідзе да амбоны. Яго могуць суправаджаць  міністранты 
са сьвечкамі і, калі прадпісана, з кадзілам. Сьвятар (дыякан) кажа: 

 
К. Пан з вамі. 
Л. І з духам тваім. 
 
К. Чытаньне сьвятога Эвангельля паводле N. 
 

Ксёндз робіць пальцам знак крыжа на кнізе, а таксама на чале, вуснах і 
грудзях (гэта ж робяць і ўсе іншыя). Народ адказвае:  

 
Л. Хвала Табе, Пане. 

 
Сьвятар (дыякан) чытае Эвангельле; скончыўшы, кажа: 

 
К. Гэта слова Пана. 
Л. Хвала Табе, Хрыстэ. 
 

Ксёндз цалуе кнігу і ціха кажа: 
 
Словы сьвятога Эвангельля няхай змыюць правіны 
нашыя. 
 

Потым прамаўляецца гамілія. Пасьля казаньня, калі прадпісана, 
сьпяваецца ці прамаўляецца сымбаль альбо вызнаньне веры, якое 
гавораць усе: 
 
Веру ў адзінага Бога, Айца ўсемагутнага, 

Стварыцеля неба і зямлі,усяго бачнага і нябачнага. І ў 
адзінага Пана Езуса Хрыста, Сына Божага 
Адзінароднага. З Айца народжанага перад усімі вякамі; 
Бога ад Бога, Сьвятло ад Сьвятла, Бога сапраўднага ад 
Бога сапраўднага, народжанага, не створанага, 
адзінасутнага Айцу, празь якога ўсё сталася.  

Ён дзеля нас, людзей, і дзеля нашага збаўленьня 
зышоў зь неба  

 
Ад гэтых словаў і да словаў стаўся чалавекам усе схіляюцца 

І ўцелавіўся ад Духа Сьвятога зь Дзевы Марыі, і 
стаўся чалавекам. Укрыжаваны таксама за нас пры 
Понцкім Пілаце, быў замучаны і пахаваны. І на трэці 
дзень уваскрос паводле Пісаньня, і ўзышоў на неба, 
сядзіць праваруч Айца. І зноў прыйдзе ў хвале судзіць 
жывых і памерлых, і Яго Валадарству ня будзе канца. 
Веру ў Духа Сьвятога, Пана і Жыватворцу, які з Айца і 
Сына паходзіць; Якому разам з Айцом і Сынам 
належыць пакланеньне і хвала; які прамаўляў праз 
Прарокаў. 

Веру ў адзіны сьвяты каталіцкі і апостальскі 
Касьцёл. Вызнаю адзіны хрост для адпушчэньня грахоў і 
чакаю ўваскрашэньня памерлых і жыцьця вечнага ў 
будучым сьвеце. Амэн. 
 

МАЛІТВА ВЕРНЫХ 
 

ЛІТУРГІЯ ЭЎХАРЫСТЫЧНАЯ  
 

 Пасьля Літургіі слова пачынаецца сьпеў на прыгатаваньне дароў. 
 

Ахвяраваньне дароў. 
 

Калі няма сьпеву, ксёндз, узяўшы патэну з хлебам і падняўшы яе крыху, 
кажа: 

 
К. Благаславёны Ты, Пане Божа сусьвету, бо дзякуючы     
     Тваёй шчодрасьці мы атрымалі хлеб, плод зямлі і            
     працы рук людзкіх; ахвяруем яго Табе, каб ён стаў  
     для нас хлебам жыцьця. 
 
Л. Благаслаўлёны Ты, Божа, навекі. 
 
 Пасьля ўлівае ў келіх віно, крыху вады і ціха кажа: 
 

Праз Таямніцу гэтай вады і віна дай нам, Божа, удзел у 
бостве Хрыста, які прыняў нашую чалавечую натуру. 
 
 Бярэ келіх, падымае яго і кажа: 

К. Благаславёны Ты, Пане Божа сусьвету, бо дзякуючы     
     Тваёй шчодрасьці мы атрымалі віно, плод   
     вінаграднай лазы і працы рук людзкіх; ахвяруем яго  
     Табе, каб яно стала для нас напоем духоўным. 
 
Л. Благаслаўлёны Ты, Божа, навекі. 
 
 Потым, схіліўшыся, ксёндз ціха гаворыць: 
 
К. Прымі, Пане Божа, нас, якія стаім перад Табою ў духу 
пакоры і са скрухай у сэрцы, а наша ахвяра, якую сёньня 
складаем, няхай будзе Табе даспадобы. 
 

Калі прадпісана, ксёндз кадзіць дары, а міністрант – ксяндза і людзей. 
Ксёндз абмывае рукі, кажучы ціха: 

 
Змый зь мяне, Пане, віну маю і ачысьці мяне ад граху 
майго. 
 

Потым, павярнуўшыся да людзей, зводзячы і разводзячы рукі,сьвятар  
кажа ўголас: 

 
К. Маліцеся, браты і сёстры, каб маю і вашую ахвяру  
     прыняў Бог Айцец усемагутны. 
 
Л. Няхай Пан Бог прыме ахвяру з рук тваіх на  
     праслаўленьне і хвалу імя свайго, а таксама на  
     карысьць нам і ўсяму Касьцёлу сьвятому. 
 

Ксёндз, разьвёўшы рукі, прамаўляе малітву над дарамі, па заканчэнню 
якой усе адказваюць: 

 
Л. Амэн. 

МАЛІТВА ЭЎХАРЫСТЫЧНАЯ 
 

К. Пан з вамі. 
Л. І з духам тваім. 
К. Угору сэрцы. 
Л. Узносім іх да Пана. 
К. Падзякуем Пану Богу нашаму. 
Л. Годна і справядліва.  
 

Сьвятар з разьведзенымі рукамі сьпявае ці чытае адпаведную 
прэфацыю. На заканчэньне прэфацыі сьвятар зводзіць рукі і разам зь 
вернікамі сьпявае альбо гучным голасам гаворыць: 

 
Сьвяты, Сьвяты, Сьвяты,  
Пан Бог усемагутны. 
Неба і зямля поўныя  
хвалы Тваёй. 
Гасанна на вышынях.  
Благаслаўлёны той,  
хто прыходзіць ў імя Пана. 
Гасанна на вышынях. 

ДРУГАЯ ЭЎХАРЫСТЫЧНАЯ МАЛІТВА 
 

К. Пан з вамі. 
Л. І з духам тваім. 
К. Угору сэрцы. 
Л. Узносім іх да Пана. 
К. Падзякуем Пану Богу нашаму. 
Л. Годна і справядліва.  
 
Сапраўды, годна гэта і справядліва, 
слушна і збавенна, 
каб мы Табе заўсёды і ўсюды складалі падзяку 
праз умілаванага Сына Твайго Езуса Хрыста. 
Ён - Слова Тваё, 
празь якое Ты ўсё стварыў. 
Яго, уцелаўлёнага ад Духа Сьвятога 
і народжанага з Панны Марыі,  
Ты паслаў нам як Збаўцу і Адкупіцеля. 
Ён, спаўняючы Тваю волю 
Набыў для Цябе народ сьвяты, 
распасьцёр на крыжы свае рукі, 
каб сьмерць перамагчы і аб’явіць зьмёртвыхпаўстаньне. 
Таму з анёламі і з усімі  
мы праслаўляем Цябе 
разам зь імі ўсклікаючы: 
 
Сьвяты, Сьвяты, Сьвяты,  
Пан Бог Усемагутны. 
Неба і зямля поўныя хвалы Тваёй. 
Гасанна на вышынях. 
Благаслаўлёны той, хто прыходзіць ў імя Пана. 
Гасанна на вышынях. 
 
  
Расклаўшы рукі, ксёндз гаворыць: 

Сапраўды, Божа, Ты Сьвяты,  
крыніца ўсялякай сьвятасьці. 
 

Ксёндз трымае рукі над дарамі і кажа: 
 
Таму просім Цябе 

асьвяці гэтыя дары расою Духа Твайго,  
 
 Робіць знак крыжа над хлебам і келіхам, кажучы: 
 
каб яны сталіся для нас Целам + і Крывёю нашага Пана 
Езуса Хрыста. 
 

Зводзіць рукі. У наступных формулах словы Хрыста трэба вымаўляць 
выразна і старанна, як таго патрабуе іх сутнасьць. 

 
Ён, калі дабравольна выдаў сябе на мукі, 
 
 Бярэ хлеб у рукі і, падняўшы яго крыху над алтаром, працягвае: 
 
узяў хлеб і, падзяку Табе складаючы, ламаў і раздаваў 
сваім вучням кажучы: 
 

крыху нахіляецца 
 

Бярыце і ешце з гэтага ўсе: 
Бо гэта ёсьць Цела Маё, 
якое за вас будзе выдана. 

 
Паказвае кансэкраваную Гостую народу, кладзе яе на патэну і, 
укленчыўшы, адаруе. 
 
Потым працягвае: 

 
Падобным чынам па вячэры 
 
  
 
Бярэ келіх, крыху ўзнімае яго над алтаром і працягвае: 

ўзяў келіх, 
зноў Табе падзяку складаючы, 
Падаў сваім вучням, кажучы: 
 
Крыху схіляецца 
 

Бярыце і піце зь яго ўсе: 
Бо гэта ёсьць келіх Крыві Маёй 
новага і вечнага запавету, 
якая за вас і за многіх будзе праліта 
дзеля адпушчэньня грахоў. 
Гэта чыніце на маю памяць. 
 

Падняўшы, паказвае келіх людзям, зноў ставіць на карпарал і з пашанай 
прыкленчвае, потым кажа: 

 
К. Гэта вялікая таямніца веры. 
Л. Абвяшчаем сьмерць Тваю, Пане Езу, 
    вызнаём Тваё ўваскрасеньне 
    і чакаем Твайго прыйсьця ў хвале. 
 
 Пасьля, расклаўшы рукі, ксёндз кажа: 
 
 
К. Успамінаючы сьмерць  
і зьмёртвыхпаўстаньне Твайго Сына,  
ахвяруем Табе, Пане,  
хлеб жыцьця і келіх збаўленьня, 
дзякуючы, што ўчыніў нас годнымі  
стаяць перад Табою і служыць Табе. 
Пакорна молім Цябе,  
каб ўсіх нас,  
прымаючых Цела і Кроў Хрыста,  
Дух Сьвяты сабраў у адно. 
Памятай, Пане, пра Касьцёл Твой, 
расьсеяны па ўсім сьвеце, 

удасканаль яго ў любові  
разам з Папам нашым N.,  
біскупам нашым N.  
і ўсім духавенствам. 
 
 У імшах за памёрлах можна дадаць: 
 
Памятай пра слугу Твайго (Тваю) N., якога (якую) Ты 
(сёньня) паклікаў да Сябе з гэтага сьвету. 
Дазволь яму (ёй), 
які стаў (якая стала) праз хрост падобным (падобнаю) 
у сьмерці да Твайго Сына, 
таксама ўдзельнічаць у Яго ўваскрасеньні. 
 
Памятай таксама пра братоў і сясьцёр нашых, 
якія паснулі ў надзеі на ўваскрашэньне,  
і пра ўсіх, хто ў Тваёй ласцы адышоў з гэтага сьвету 
і дазволь ім убачыць сьвятло аблічча Твайго.  
Просім Цябе, зьмілуйся над усімі намі,  
каб мы заслужылі ўдзел у жыцьці вечным 
У еднасьці з Найсьвяцейшай Багародзіцай  
Паннай Марыяй, 
са сьвятымі апосталамі і ўсімі сьвятымі, 
якія спрадвеку падабаліся Табе,  
каб зь імі і мы хвалілі і праслаўлялі Цябе 
  

Зводзіць рукі. 
 
Праз Сына Твайго Езуса Хрыста. 
 
 Ксёндз, падняўшы патэну з Гостыяй і келіх, кажа: 
 
Праз Хрыста, з Хрыстом і ў Хрысьце,  
Табе, Божа, Ойча ўсемагутны,  
у еднасьці Духа Сьвятога 
ўся пашана і хвала праз усе вякі вечныя. 
Л. Амэн.                                     Далей ідзе абрад Камуніі сьвятой. 

АБРАД СЬВЯТОЙ КАМУНІІ 
 

Паставіўшы патэну і келіх на карпарал, ксёндз, склаўшы рукі, кажа: 
 
Памятаючы збавенныя запаведзі, 
і Божым настаўленьнем навучаныя, 
асьмельваемся: 
 
 Ксёндз раскладае рукі і разам з людзьмі кажа: 
 
Ойча наш, каторы ёсьць у небе,  
сьвяціся імя Тваё,  
прыйдзі Валадарства Тваё,  
будзь воля Твая, як у небе, так і на зямлі.  
Хлеба нашага штодзённага дай нам сёньня  
і адпусьці нам правіны нашы,  
як і мы адпускаем вінаватым нашым.  
І ня ўводзь нас у спакусу,  
але збаў нас ад злога. 
 
 З раскладзенымі рукамі ксёндз кажа: 
 
Просім Цябе, Пане, збаў нас ад усяго злога,  
дай ласкава супакой у дні нашыя, 
дапамажы нам у міласэрнасьці Тваёй, 
каб мы былі заўсёды вольныя ад граху 
і, захаваныя ад усялякага неспакою, 
чакалі спаўненьня шчасьлівай надзеі 
і прыйсьця Збаўцы нашага Езуса Хрыста.  
 
 Зводзіць рукі, людзі ўголас заканчваюць малітву: 
 
Л. Бо Тваё валадарства  
     і моц, і хвала на векі. 
 
 Пасьля, разьвёўшы рукі, сьвятар гучным голасам гаворыць: 
 
Пане, Езу Хрыстэ, 

Ты сказаў Апосталам Тваім:  
Супакой пакідаю вам, супакой мой даю вам.  
Просім,  
не зважай на грахі нашыя,  
але на веру Касьцёла Твайго 
і будзь ласкавы згодна з Тваёй воляй  
адарыць яго супакоем і еднасьцю. 
 
 Зводзіць рукі 
 
Які жывеш і валадарыш на векі вечныя. 
 

Народ адказвае: 
 

Амэн. 
 
 Павярнуўшыся да народу, ксёндз, разводзячы і зводзячы рукі, кажа: 
 
Супакой Пана няхай заўсёды будзе з вамі. 
 

Народ адказвае: 
 
І з духам тваім. 
 

Потым дыякан альбо сьвятар гаворыць: 
 

Перадайце бліжняму знак супакою. 
 
Усе вітаюць адзін аднаго зь мірам паводле звычаю. Ксёндз бярэ 
Гостыю, ламае яе над патэнай і частку апускае ў келіх, кажучы ціха: 

 
Гэта паяднаньне Цела і Крыві Пана нашага Езуса 
Хрыста няхай дапаможа нам, прымаючым Яго, 
дасягнуць жыцьця вечнага. 
 

Тым часам людзі сьпяваюць альбо гавораць уголас: 
 

Баранку Божы, які бярэш на сябе грахі сьвету,  
зьмілуйся над намі. 

Баранку Божы, які бярэш на сябе грахі сьвету,  
зьмілуйся над намі. 
Баранку Божы, які бярэш на сябе грахі сьвету,  
адары нас супакоем. 
 
 Ксёндз, зьвёўшы рукі, ціха моліцца: 
 
Пане, Езу Хрысьце, Сыне Бога жывога, 
Ты па волі Айца,  
пры садзеяньні Духа Сьвятога 
праз сваю сьмерць даў жыцьцё сьвету: 
праз гэтае Найсьвяцейшае Цела Тваё і Кроў, 
вызвалі мяне ад усіх маіх правінаў і ад усяго злога.  
Учыні, каб я заўсёды трымаўся запаведзяў Тваіх 
і не дапусьці, каб я адышоў ад Цябе. 
 
 Альбо: 
 

Пане, Езу Хрысьце, 
няхай прыняцьце Цела і Крыві Тваёй 
ня будзе мне на суд і асуджэньне,  
але зь міласэрнасьці Тваёй  
няхай ахоўвае і аздараўляе маю душу і цела. 
 

Ксёндз укленчвае, потым бярэ Гостыю і, трымаючы яе над патэнай, 
зьвяртаецца да людзей і кажа уголас: 

 
Вось Баранак Божы, вось той, хто 
Бярэ на сябе грахі сьвету.  
Благаслаўлёныя пакліканыя на вячэру Ягоную. 
 
 Разам з усімі людзьмі працягвае: 
 
Пане, я ня варты, каб Ты ўвайшоў да мяне,  
але скажы толькі слова, і будзе аздароўлена душа мая. 
 
 Павярнуўшыся да алтара, ксёндз кажа ціха: 
 
Цела Хрыста няхай захавае мяне на жыцьцё вечнае. 

 І прымае з пашанаю Цела Хрыста. 
 
 Поты бярэ келіх і ціха кажа: 
 
Кроў Хрыста няхай захавае мяне на жыцьцё вечнае. 
 

Прымае з пашанаю Кроў Хрыста; потым бярэ пушку з Камунікантамі і 
раздае людзям Камунію сьвятую, кажучы: 

 
Цела Хрыста 
 
 Прыступаючы да Камуніі, той, хто прымае, адказвае: 
 
Амэн. 
 

Пасьля Камуніі ксёндз ачышчае патэну над келіхам і сам келіх, 
абмываючы яго. Падчас ачышчэньня ціха кажа: 

 
Пане, тое, што мы вуснамі прынялі,  
няхай успрымем чыстай душою,  
каб сталася для нас з часовага дару 
лекам на жыцьцё вечнае. 
 

Ксёндз вяртаецца да свайго месца; ён і ўсе людзі моляцца нейкі час ціха. 
Можна таксама тым часам прачытаць псальм або сьпяваць 
адпаведную пахвальную песьню. Потым ксёндз кажа: 

 
Молімся. 
 
 Тут можа быць хвіліна ціхай малітвы, калі яе не было раней. Потым 
ксёндз раскладае рукі і гаворыць уголас малітву, пасьля якой людзі кажуць: 
 
Амэн. 

АБРАД ЗАКАНЧЭНЬНЯ 
 

Калі трэба, тут можна зрабіць кароткія аб’яўленні. Пасьля ксёндз, 
павярнуўшыся да людзей і расклаўшы рукі, кажа: 

 
К. Пан з вамі. 
Л. І з духам тваім. 
 
 Ксёндз благаслаўляе народ, кажучы: 
 
К. Няхай блаславіць вас Бог усемагутны,  
     Айцец і Сын, +  і Дух Сьвяты. 
Л. Амэн. 
 
 Павярнуўшыся да людзей, дыякан альбо ксёндз, зьвёўшы рукі, кажа: 
 
К. Ідзіце ў супакоі Хрыста. 
Л. Дзякуем Пану Богу. 

ІМШЫ НА НЯДЗЕЛІ І БУДНІ 
 

І ЗВЫЧАЙНЫ ТЫДЗЕНЬ 
 

У першую нядзелю звычайнага пэрыяду адзначаецца сьвята 
Хросту Пана. 
 

Антыфона на ўваход 
На высокім пасадзе ўбачыў я Пана, 
якога праслаўляюць усе Анёлы, у адзін голас сьпяваючы: 
Вось той, хто валадарыць навекі. 
 

Калекта 
Усемагутны Божа, 
з айцоўскаю дабрынёю выслухай малітвы Твайго народу, † 
дапамажы яму зразумець, што трэба рабіць, * 
і дай сілу для выкананьня пазнаных абавязкаў. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Пане, наш Божа, 
няхай будзе Табе даспадобы ахвяра Твайго люду, † 
празь якую ён дасягае асьвячэньня * 
і атрымлівае тое, аб чым шчыра просіць. 
Праз Хрыста, Пана нашага. 
 

Антыфона на камунію          Пс 36 (35), 10 
Пане, у Табе Крыніца жыцьця,  
і ў Тваім сьвятле мы бачым сьвятло. 
 

Альбо:            Ян 10, 10 
Я прыйшоў, каб мелі жыцьцё,  
і каб мелі яго ў дастатку. 

Малітва пасьля Камуніі 
Усемагутны Божа, 
пакорна Цябе просім, † 
каб тыя, каго Ты падмацоўваеш сваім сакрамэнтам,  
годна Табе служылі  * 
і сваім жыцьцём былі Табе даспадобы.  
Праз Хрыста, Пана нашага. 

ІІ ЗВЫЧАЙНАЯ НЯДЗЕЛЯ 
 

Антыфона на ўваход            Пс 66 (65), 4 
 

Уся зямля паклоніцца Табе і засьпявае Табе,  
і праславіць імя Тваё. 
 

Калекта 
 

Усемагутны Божа, 
Ты кіруеш небам і зямлёю, † 
выслухай ласкава просьбы Твайго народу * 
і адары нашыя часы супакоем. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
 

Пане, на Божа,  
дапамажы нам годна ўдзельнічаць  
у гэтых сьвятых таямніцах, † 
бо, калі мы складаем эўхарыстычную ахвяру, * 
зьдзяйсьняецца справа нашага адкупленьня.  
Праз Хрыста, Пана нашага. 
 

Антыфона на Камунію            Пс 23 (22), 5 
Пане, Ты стол для мяне накрываеш,  
і келіх мой перапоўнены. 
 

Альбо:           1 Ян 4, 16 
Мы пазналі і паверылі ў любоў,  
якую мае да нас Бог. 
 

Малітва пасьля Камуніі 
Пане, наш Божа,  
напоўні нас Духам Тваёй любові † 
і ў сваёй дабрыні зьяднай усіх, * 
каго Ты пасіліў адным хлебам нябесным.  
Праз Хрыста, Пана нашага. 

ІІІ ЗВЫЧАЙНАЯ НЯДЗЕЛЯ 
 

Антыфона на ўваход                 Пс 96 (95), 1.6 
Сьпявайце Пану новую песьню,  
сьпявай Пану, уся зямля. 
Веліч і хвала перад Яго абліччам,  
Супакой і прыгажосць у Ягонай сьвятыні. 
 

Калекта 
Усемагутны вечны Божа,  
кіруй нашым жыцьцём паводле Тваёй волі, † 
каб мы ў імя Твайго ўмілаванага Сына *  
былі шчодрымі на добрыя ўчынкі. 
Праз Пана нашага Езуса Хрыста, Твайго Сына, † 
які за Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Пане, наш Божа, † 
прымі ласкава і асьвяці гэтыя дары, *  
каб яны сталіся для нас сакрамэнтам збаўленьня. 
Праз Хрыста, Пана нашага. 
 

Антыфона на Камунію           пар. Пс 34 (33), 6 
Падыдзіце да Пана і будзеце асьветленыя, 
і твары вашыя не спазнаюць сораму. 

Альбо:              Ян 8, 12 
Я – сьвятло сьвету, - кажа Пан. –  
Хто ідзе за Мною, ня будзе хадзіць у цемры,  
Але будзе мець сьвятло жыцьця. 
 

Малітва пасьля Камуніі 
Усемагутны Божа, пакорна Цябе просім, † 
учыні, каб, атрымліваючы Тваю жыватворчую ласку, *  
мы заўсёды радаваліся Твайму нябеснаму дару. 
Праз Хрыста, Пана нашага. 

IV ЗВЫЧАЙНАЯ НЯДЗЕЛЯ 
 

Антыфона на ўваход      Пс 106 (105), 47 
Збаў нас, Пане, наш Божа, і вызвалі нас ад язычнікаў, 
каб мы праслаўлялі Тваё сьвятое імя 
і ганарыліся Тваёю славаю. 
 

Калекта 
Пане, наш Божа, † 
учыні, каб мы ўсёю душою Цябе праслаўлялі *  
і любілі ўсіх людзей шчырым сэрцам. 
Праз Пана нашага Езуса Хрыста, Твайго Сына, † 
Які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Усемагутны вечны Божа, † 
Прымі ласкава дары, якія мы з сыноўняй адданасьцю  
складаем на Тваім алтары, * 
і перамяні іх у сакрамэнт нашага адкупленьня. 
Праз Хрыста, Пана нашага. 
 

Антыфона на Камунію           Пс 31 (30),  17-18 
Няхай сьвеціць аблічча Тваё над слугою Тваім,  
збаў мяне ў сваёй ласкавасьці. 
Пане, ня дай мне асароміцца, бо я клічу Цябе. 

Альбо:         Мц 5, 3.5 
Благаслаўлёныя ўбогія духам,  
бо іх ёсьць Валадарства Нябеснае. 
Благаслаўлёныя лагодныя,  
бо яны зямлю атрымаюць у спадчыну. 
 

Малітва пасьля Камуніі 
Умацаваныя сакрамэнтам нашага адкупленьня,  
Просім Цябе, Пане, † 
Каб гэты дар, які дае жыцьцё вечнае, * 
Умацаваў нас у сапраўднай веры. 
Праз Хрыста, Пана нашага. 

V ЗВЫЧАЙНАЯ НЯДЗЕЛЯ 
 

Антыфона на ўваход              Пс 95 (94), 6-7 
Хадзеце, паклонімся Богу,  
укленчым перад Панам, які нас стварыў,  
бо Ён – Пан Бог наш. 
 

Калекта 
Божа, добры Ойча,  
ахоўвай заўсёды сям’ю Тваіх верных, † 
атуляй нас сваёй апекай, * 
бо ўсю надзею мы ўскладаем на нябесную ласку. 
Праз Пана нашага Езуса Хрыста, Твайго Сына, † 
Які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Пане, наш Божа, † 
Ты стварыў хлеб і віно, 
каб яны падтрымлівалі наша зямное жыцьцё; * 
учыні, каб яны сталі для нас сакрамэнтам,  
які дае жыцьцё вечнае. 
Праз Хрыста, Пана нашага. 
 

Антыфона на Камунію                  пар. Пс 107 (1060, 8-9 
Няхай славяць Пана за міласэрнасьць Ягоную  
і за цуды Яго для сыноў чалавечых,  
бо Ён наталіў засьмяглую душу,  
а душу галодную напоўніў дабром. 

Альбо:            Мц 5, 4.6 
Благаслаўлёныя засмучаныя, бо суцешаныя будуць.  
Благаслаўлёныя галодныя і прагнучыя праўды,  
бо яны насычаныя будуць. 

Малітва пасьля Камуніі 
Міласэрны Божа,  
Ты дазваляеш  нам  
спажываць адзін хлеб эўхарыстычны  
і піць з аднаго келіху, † 
просім Цябе,  
дапамажы нам жыць так, *  
каб мы, зьяднаныя ў Хрысьце,  
з радасьцю служылі справе збаўленьня сьвету.  
Праз Хрыста, Пана нашага. 

VІ ЗВЫЧАЙНАЯ НЯДЗЕЛЯ 
 

Антыфона на ўваход         пар. Пс 31 (30), 3-4 
Божа, будзь для мяне каменнай цьвярдыняй,  
домам прыстанішча майго, каб уратаваць мяне,  
бо Ты мая скала і мая цьвярдыня,  
дзеля імя Твайго кіруй мною і вядзі мяне. 
 

Калекта 
Божа, Ты хочаш прабываць у сэрцах праведных і шчырых, † 
учыні,каб мы дзякуючы Тваёй ласцы, * 
сталі годным месцам Твайго прабываньня.  
Праз Пана нашага Езуса Хрыста, Твайго сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Просім Цябе, міласэрны Божа, † 
няхай гэтая ахвяра нас ачысьціць і адновіць,* 
і забясьпечыць вечную ўзнагароду тым,  
хто выконвае Тваю волю. 
Праз Хрыста, Пана нашага. 
 

Антыфона на Камунію                    пар. Пс 78 (77), 29-30 
Яны елі і насыціліся,  
Пан заспакоіў іх голад і не падмануў іх чаканьняў. 

Альбо:              Ян 3, 16 
Так палюбіў Бог сьвет,  
што аддаў Сына свайго Адзінароднага,  
каб кожны, хто верыць у Яго, не загінуў,  
але меў жыцьцё вечнае. 
 

Малітва пасьля Камуніі 
Узмоцненыя дарам эўхарыстычным, просім Цябе, Божа, † 
каб мы заўсёды прагнулі гэтага хлеба, * 
які дае нам жыцьцё сапраўднае. 
Праз Хрыста, Пана нашага. 

VІІ ЗВЫЧАЙНАЯ НЯДЗЕЛЯ 
 

Антыфона на ўваход             Пс 13 (12), 6 
Пане, я спадзяваўся на Тваю міласэрнасьць. 
Узрадавалася сэрца маё ў збаўленьні Тваім. 
Сьпяваць буду Пану за дабро, якое Ён мне ўчыніў. 
 

Калекта 
Усемагутны Божа,  
пакорна Цябе просім, † 
навучы нас быць разважлівымі, * 
каб словамі і чынам мы выконвалі тое, што Табе даспадобы. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог праз усе вякі вечныя. 
 

Малітва над дарамі 
Божа, наш Ойча, † 
З належнаю пашанаю складаючы Найсьвяцейшую Ахвяру,  
пакорна Цябе просім, * 
каб яна была Табе на хвалу, а нам на збаўленьне. 
Праз Хрыста, Пана нашага. 
 

Антыфона на Камунію          Пс 9, 2-3 
Я буду абвяшчаць усе Твае цуды. 
Буду ратавацца і весяліцца ў Табе,  
сьпяваць буду імені Твайму, о Найвышэйшы. 

Альбо:            Ян 11, 27 
Пане, я веру, што Ты Хрыстус, Сын Божы,  
што ідзе ў сьвет. 
 

Малітва пасьля Камуніі 
Усемагутны Божа, † 
Учыні, каб мы дасягнулі збаўленьня, * 
задатак якога атрымалі ў гэтым сакрамэньце. 
Праз Хрыста, Пана нашага. 
 
 
 



 28 

VІІІ ЗВЫЧАЙНАЯ НЯДЗЕЛЯ 
 

Антыфона на ўваход             пар. Пс 18 (17), 19-20 
Пан – мой абаронца,  
Ён вывеў мяне на шырокі прастор 
і ўратаваў, бо Ён упадабаў мяне. 
 

Калекта 
Усемагутны Божа, † 
учыні,  
каб пад Тваім кіраўніцтвам 
жыцьцё на зямлі разьвівалася ў супакоі, * 
а Касьцёл Твой няхай без перашкодаў Табе служыць. 
Праз Пана нашага Езуса Хрыста, Твайго Сына, † 
які з Табою жыве і валаладарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Міласэрны Ойча,  
ад Цябе паходзяць дары, 
якія мы Табе прыносім, † 
прымі іх як сьведчаньне нашай сыноўняй адданасьці * 
і ўчыні, 
каб ахвяра, якую мы складаем, 
дзякуючы Тваёй дабрыні дапамагла нам  
дасягнуць жыцьця вечнага. 
Праз Хрыста, Пана нашага. 
 

Антыфона на Камунію           пар. Пс 13 (12), 6 
Сьпяваць буду Пану за дабро, якое Ён мне ўчыніў,  
праслаўляць буду імя Пана Найвышэйшага. 

Альбо:           Мц 28, 20 
Пан кажа: Вось Я з вамі ва ўсе дні,  
ажно да сканчэньня веку. 

Малітва пасьля Камуніі 
Узмоцненыя збавенным дарам эўхарыстычным,  
просім Цябе, Пане, † 
учыні, каб гэты  сакрамэнт,  
якім Ты ўмацоўваеш нас у зямным жыцьці, * 
забясьпечыў нам удзел у жыцьці вечным.  
Праз Хрыста, Пана нашага. 

ІХ ЗВЫЧАЙНАЯ НЯДЗЕЛЯ 
 

Антыфона на ўваход     пар. Пс 25 (24), 16.18 
Глянь на мяне, Пане, і зьмілуйся нада мною,  
бо я самотны і нешчаслівы.  
Паглядзі на прыніжэньне маё і цярпеньне маё  
і адпусьці ўсе грахі мае, Божа мой. 
 

Калекта 
Усемагутны Божа,  
Твой Провід ніколі не памыляецца  
ў сваіх прадвызначэньнях, † 
пакорна Цябе просім, каб Ты аддаліў ад нас ўсё, * 
праз Пана нашага Езуса Хрыста, Твайго Сына, † 
які  з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Божа, наш Ойча, з надзеяй на Тваю дабрыню  
мы прыходзім да сьвятога алтара з дарамі; † 
няхай нас ачысьціць ад грахоў Твая ласка * 
і асьвяціць ахвяра, якую Табе складаем. 
Праз Хрыста, Пана нашага. 
 

Антыфона на Камунію           пар. Пс 17 (16), 6 
Да Цябе я ўсклікаю, бо Ты выслухаеш мяне, Божа; 
схілі да мяне вуха сваё, выслухай словы мае. 

Альбо:              Мк 11, 23.24 
Сапраўды кажу вам: усё, чаго б вы ні прасілі ў малітве,  
верце, што атрымаеце, і будзе вам дадзена. 
 

Малітва пасьля Камуніі 
Добры Божа, 
Ты нас узмацняеш Целам і Крывёю Твайго Сына, † 
кіруй намі праз дзеяньне Твайго Духа, * 
каб мы сьведчылі пра Цябе ня толькі словам,  
але таксама ўчынкамі 
і сталі годнымі ўвайсьці ў Нябеснае Валадарства. 
Праз Хрыста, Пана нашага. 

Х ЗВЫЧАЙНАЯ НЯДЗЕЛЯ 
 

Антыфона на ўваход         пар. Пс 27 (26), 1-2 
Пан – маё сьвятло і маё збаўленьне: каго ж мне баяцца? 
Пан – ахова жыцьця маёго: каго ж мне палохацца? 
Праціўнікі і ворагі мае самі спатыкаюцца і падаюць. 
 

Калекта 
Усемагутны Божа, крыніца ўсялякага дабра,  
выслухай нашыя пакорныя просьбы, † 
асьвяці наш розум, каб мы пазналі тое, што праведна, * 
і з Тваёю дапамогаю гэта выконвалі.  
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Божа, наш Ойча, глянь ласкава на нашае служэньне, † 
прымі дары, якія мы Табе складаем, * 
і ўмацуй нас у любові. 
Праз Хрыста Пана нашага.  
 

Антыфона на Камунію              Пс18 (17), 3 
Пан – цьвярдыня мая і маё прыстанішча,  
Збаўца мой, Бог – мая дапамога. 

Альбо:            1 Ян 4,16 
Бог ёсьць любоў, і хто жыве ў любові,  
Той жыве ў Богу, і Бог ў ім. 
 

Малітва пасьля Камуніі 
Міласэрны Божа, † 
няхай гаючая ласка Эўхарыстыі 
вызваліць нас ад схільнасьцяў да зла * 
і вядзе на шлях цнотаў. 
Праз Хрыста, Пана нашага. 

ХІ ЗВЫЧАЙНАЯ НЯДЗЕЛЯ 
 

Антыфона на ўваход                пар. Пс 27 (26), 7-9 
Пачуй, Пане, голас мой, калі я Цябе клічу. 
Ты – мая дапамога, не адкідай мяне  
і не пакінь мяне, Божа, мой Збаўца. 
 

Калекта 
Усемагутны Божа, наша моц і надзея,  
мы – слабыя людзі і безь Цябе нічога ня можам, † 
выслухай нашыя малітвы і дапамажы нам Тваёй ласкай, * 
каб нашая воля і нашыя ўчынкі 
былі згоднымі з Тваімі запаведзямі. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Божа, наш Ойча, † 
Ты ўмацоўваеш нас хлебам і віном 
і ў іх даеш нам сакрамэнт, што нас аднаўляе, * 
учыні, каб мы заўсёды чэрпалі зь яго сілу для душы і цела. 
Праз Хрыста Пана нашага.  
 

Антыфона на Камунію                   пар. Пс 27 (26), 4 
Аднаго я прашу ў Пана і гэтага толькі жадаю: 
каб жыць мне ў доме Пана ўсе дні жыцьця майго. 

Альбо:            Ян 17, 11 
Ойча сьвяты, захавай ў імя Тваё тых, каго Ты мне даў, 
Каб яны былі адно, як і Мы. 
 

Малітва пасьля Камуніі 
Божа, наш Ойча, † 
Сьвятая Камунія, якую мы прынялі, 
Азначае яднаньне верных у Табе, * 
Учыні, каб яна падтрымлівала адзінства ў Тваім Касьцёле. 
Праз Хрыста, Пана нашага. 

ХІІ ЗВЫЧАЙНАЯ НЯДЗЕЛЯ 
 

Антыфона на ўваход        Пс 28 (27), 8-9 
Пан – моц свайго народу, 
збаўчая абарона Памазаньніка свайго. 
Збаў народ Твой, Пане, благаславі спадчыну Тваю 
і кіруй ёю вечна. 
 

Калекта 
Усемагутны Божа, 
учыні, каб мы заўсёды шанавалі і любілі імя Тваё сьвятое, † 
бо Ты ніколі не пакідаеш без апекі тых, 
каго атуляеш сваёй айцоўскай любоўю. *  
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Прымі, просім Цябе, Пане, 
гэтую ахвяру хвалы і ўміласьціўленьня † 
і ўчыні, каб, ачышчаныя моцаю яе, * 
мы маглі ахвяраваць Табе шчырую любоў нашых сэрцаў. 
Праз Хрыста, Пана нашага. 
 

Антыфона на Камунію      Пс 145 (144), 15 
Вочы ўсіх з надзеяй глядзяць на Цябе, Пане, 
Ты даеш ім ежу ў адпаведны час. 

Альбо:             Ян 10, 11 
Я – добры Пастыр 
і жыцьцё Маё аддаю за авечак. 

 
Малітва пасьля Камуніі 

Пане, наш Божа, Ты ўмацаваў нас 
Найсьвяцейшым Целам і Крывёю Твайго Сына, † 
просім Цябе, каб ахвяра, якую мы часта Табе складаем, * 
была для нас задаткам вечнага збаўленьня. 
Праз Хрыста, Пана нашага. 

ХІІІ ЗВЫЧАЙНАЯ НЯДЗЕЛЯ 
 

Антыфона на ўваход       Пс 47 (46), 2 
Біце ў далоні, усе народы, 
радасным голасам сьпявайце Богу! 
 

Калекта 
Божа, наш Ойча, Ты ўчыніў нас дзецьмі сьвятла 
дзякуючы ласцы ўсынаўленьня, † 
не дапусьці, каб нас агарнула цемра няправеднасьці, * 
але дапамажы, 
каб мы заўсёды жылі ў сьвятле Тваёй праўды. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Божа, наш Ойча, Ты праз сьвятыя сакрамэнты 
зьдзяйсьняеш справу збаўленьня, † 
учыні, каб нашае служэньне было годным ахвяры, * 
якую мы Табе складаем. 
Праз Хрыста, Пана нашага. 
 

Антыфона на Камунію    пар. Пс 103 (102), 1 
Благаславі, душа мая, Пана 
і ўсё нутро маё – імя Яго сьвятое. 

Альбо:            Ян 17, 20-21 
Ойча, прашу Цябе за тых, хто будзе верыць у Мяне, 
каб яны былі ў Нас адно, 
каб сьвет паверыў, што Ты паслаў Мяне. 
 

Малітва пасьля Камуніі 
Пане,наш Божа, няхай ажывіць нас сьвятая ахвяра, 
якую мы склалі і прынялі, † 
каб, назаўсёды з’яднаныя з Табою ў любові, * 
мы прыносілі плады, якія застаюцца навекі. 
Праз Хрыста, Пана нашага. 

ХIV ЗВЫЧАЙНАЯ НЯДЗЕЛЯ 
 

Антыфона на ўваход    пар. Пс 48 (47), 10-11 
Пра Тваю міласэрнасьць, Божа, мы разважаем, 
пасярод сьвятыні Тваёй. 
Як імя Тваё, Божа, 
так і слава Твая шырыцца да ўзьмежжаў зямлі. 
Правіца Твая поўная справядлівасьці. 
 

Калекта 
Божа, Ты праз прыніжэньне Твайго Сына 
падняў упалае чалавецтва, † 
адары сваіх верных сьвятою радасьцю * 
і ўчыні, каб, вызваленыя зь няволі граху, 
яны дасягнулі вечнага шчасьця. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Божа, наш Ойча,  
няхай нас ачысьціць ахвяра, якую мы Табе складаем, † 
і няхай зь дня ў дзень вядзе нас да жыцьця, * 
што чакае нас у небе. 
Праз Хрыста, Пана нашага. 
 

Антыфона на Камунію          Пс 34 (33), 9 
Паспрабуйце і паглядзіце, які добры Пан; 
шчасьлівы чалавек, які спадзяецца на Яго. 

Альбо:         Мц 11, 28 
Прыйдзіце да Мяне ўсе спрацаваныя і абцяжараныя, 
і Я супакою вас, - кажа Пан. 
 

Малітва пасьля Камуніі 
Умацаваныя такім вялікімі дарамі, 
просім Цябе, Пане, † 
учыні, каб мы атрымалі збавенныя ласкі * 
і няспынна Цябе праслаўлялі. 
Праз Хрыста, Пана нашага. 

ХV ЗВЫЧАЙНАЯ НЯДЗЕЛЯ 
 

Антыфона на ўваход    пар. Пс 17 (16), 15 
У справядлівасьці зьяўляюся перад абліччам Тваім, Пане, 
насычуся, калі адкрыецца хвала Твая. 
 

Калекта 
Божа, Ты блукаючым паказваеш сьвятло Тваёй праўды, 
каб яны маглі вярнуцца на добрую дарогу; † 
дапамажы ўсім хрысьціянам адкінуць тое, 
што супярэчыць іхняй веры, * 
ды імкнуцца да таго, да чаго Ты іх паклікаў. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Міласэрны Божа,  
глянь ласкава на дары свайго Касьцёла, † 
перамяні іх у духоўны пасілак для Тваіх верных, * 
каб, прымаючы яго, яны ўзрасталі ў сьвятасьці. 
Праз Хрыста, Пана нашага. 
 

Антыфона на Камунію    пар. Пс 84 (83), 4-5 
Верабей знаходзіць сабе дом, 
а ластаўка – гняздо, дзе кладзе птушанятаў сваіх: 
пры алтарах Твах, Пане Войскаў Нябесных, 
Валадару мой і Божа мой. 
Шчасьлівыя тыя, хто жыве ў  доме Тваім, Пане, 
яны няспынна хваляць Цябе. 

Альбо:         Ян 6, 56 
Хто спажывае Цела Маё і Кроў Маю, 
трывае ўва Мне і Я ў ім. 
 

Малітва пасьля Камуніі 
Умацаваныя Тваім дарамі, 
просім Цябе, Божа, † 
каб, дзякуючы ўдзелу ў гэтым сакрамэньце, * 
у нас узрастаў плён збаўленьня. 
Праз Хрыста, Пана нашага. 

ХVІ ЗВЫЧАЙНАЯ НЯДЗЕЛЯ 
 

Антыфона на ўваход     Пс 54 (53), 6.8 
Вось Бог дапамагае мне, 
Пан падтрымлівае жыцьцё маё. 
Ахвотна буду складаць ахвяру Табе. 
і буду славіць імя Тваё, бо добрае яно. 
 

Калекта 
Усемагутны Божа, 
будзь міласэрны да слугаў Тваіх 
і памнажай у іх дары сваёй ласкі, † 
каб з жывой верай, надзеяй і любоўю * 
яны заўсёды верна захоўвалі Твае запаведзі. 
Праз Пана нашага Езуса Хрыста, Твайго Сына, † 
які з Табою жыве і валаладарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Усемагутны Божа,  
Ты ўсе ахвяры Старога Запавету 
замяніў адзінай дасканалай Ахвярай, 
прымі дары адданых Табе слугаў, 
як прыняў дары справядлівага Абэля, і асьвяці іх, * 
каб тое, што кожны з нас склаў на хвалу Тваёй велічы, 
паслужыла ўсім на збаўленьне. 
Праз Хрыста, Пана нашага. 
 

Антыфона на Камунію         Пс 111 (110), 4-5 
Ён незабыўнымі зрабіў цуды свае,  
Пан ласкавы і міласэрны. 
Ён дае спажытак тым, хто баіцца Яго. 

Альбо:         Ап 3, 20 
Вось стаю пры дзьвярах і чакаю, 
калі хто пачуе Мой голас і адчыніць дзверы, 
Я увайду да яго і буду вячэраць зь ім, а ён са Мною. 
 
 
 



 38 

Малітва пасьля Камуніі 
Просім Цябе, Божа, † 
дапамажы міласьціва Твайму народу, 
які Ты ўзмацніў Найсьвяцейшым Сакрамэнтам, * 
і ўчыні, каб ён, пакінуўшы старую грахоўнасьць,  
перайшоў да новага жыцьця ў цнотах. 
Праз Хрыста, Пана нашага. 

ХVІІ ЗВЫЧАЙНАЯ НЯДЗЕЛЯ 
 

Антыфона на ўваход   пар. Пс 68 (67), 6-7.36 
Бог у сьвятым месцы сваім, 
Ён зьбірае народ свой у сваім доме, 
Ён сілу і мой дае народу свайму. 
 

Калекта 
Божа, Абаронца ўсіх, хто на Цябе спадзяецца, 
без Цябе няма нічога моцнага, нічога сьвятога, † 
атулі нас Тваёй міласэрнасьцю 
і навучы нас мудра карыстацца зямнымі дабротамі, * 
каб яны вялі нас да дабра вечнага. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Усемагутны Божа, 
прымі дары, якія мы Табе складаем з таго, 
што дзякуючы Твёй шчодрасьці атрымалі, † 
няхай праз моц Тваёй ласкі 
гэтая ахвяра асьвяціць нашае зямное жыцьцё * 
і прывядзе нас да радасьці вечнай. 
Праз Хрыста, Пана нашага. 
 

Антыфона на Камунію     Пс 103 (102), 2 
Благаславі, душа мая, Пана 
і не забывай пра ўсе Яго дабрадзействы. 

Альбо:         Мц 5, 7-8 
Благаслаўлёныя міласэрныя,  
бо яны міласэрнасьць спазнаюць. 
Благаслаўлёныя чыстыя сэрцам, 
бо яны Бога ўбачаць. 
 
 
 
 
 



 40 

Малітва пасьля Камуніі 
Пане, наш Божа, † 
мы прынялі Найсьвяцейшы Сакрамэнт, 
вечны ўспамін мукі Твайго Сына, * 
учыні, каб гэты дар Яго невыказнай любові 
паспрыяў нашаму збаўленьню. 
Праз Хрыста, Пана нашага. 

ХVІІІ ЗВЫЧАЙНАЯ НЯДЗЕЛЯ 
 

Антыфона на ўваход      Пс 70 (69), 2.6 
Май ласку выбавіць мяне, Божа. 
Пане, пасьпяшайся мне на дапамогу. 
Ты – мая дапамога і мой Збаўца, 
не спазьняйся, Пане. 
 

Калекта 
Падтрымлівай, Пане, Тваіх верных 
і адары вечнай дабрынёю тых, 
хто прызнае Цябе Стварыцелем і Панам; † 
аднаві даддзенае ім жыцьцё * 
і захавай адноўленае. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Міласэрны Божа, † 
з ласкі Тваёй асьвяці гэтыя дары, 
якія мы прыносім Табе як духоўную ахвяру, * 
і ўчыні, каб мы самі сталі для Цябе вечным дарам. 
Праз Хрыста, Пана нашага. 
 

Антыфона на Камунію      Мдр 16, 20 
Божа, Ты даў нам хлеб зь неба, 
які даваў асалоду 
і кожнаму быў да смаку. 

Альбо:         Ян 6, 35 
Я – хлеб жыцьця. 
Хто прыходзіць да Мяне, ня будзе адчуваць голаду, 
і хто верыць у Мяне, ня будзе прагнуць ніколі. 
 

Малітва пасьля Камуніі 
Божа, наш Ойча, 
атуляй няспыннаю апекаю ўсіх,  
каго Ты аднаўляеш нябесным сакрамэнтам, † 
не адмаўляй ім у сваёй дапамозе * 
і ўчыні годнымі вечнага збаўленьня. 
Праз Хрыста, Пана нашага. 

ХІХ ЗВЫЧАЙНАЯ НЯДЗЕЛЯ 
 

Антыфона на ўваход          пар. Пс 74 (73), 20.19.22.23 
Пане, успомні пра запавет свой 
і ніколі не забывай пра жыцьцё ўбогіх Тваіх. 
Устань, Пане, абарані справу сваю 
і выслухай просьбы тых, хто шукае Цябе. 
 

Калекта 
Усемагутны вечны Божа, навучаныя Духам Сьвятым, 
мы асьмельваемся называць Цябе Айцом нашым; † 
узмацні ў нашых сэрцах дух Твайго сыноўства, * 
каб мы маглі атрымаць абяцаную спадчыну. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Пане, наш Божа, 
прымі ласкава дары, якія Ты сам удзяліў Касьцёлу, † 
і сваёю моцаю перамяні іх у сакрамэнт, * 
які дае нам збаўленьне. 
Праз Хрыста. Пана нашага. 
 

Антыфона на Камунію     Пс 147, 12.14 
Хвалі, Ерузалем, Пана, 
які цябе насычае адборнаю пшаніцаю. 

Альбо:        пар. Ян 6, 52 
Хлеб, які Я дам –  
гэта цела Маё, якое Я ахвярую за жыцьцё сьвету. 
 

Малітва пасьля Камуніі 
Божа, наш Ойча, † 
няхай удзел ў сьвятой Камуніі дасьць нам збаўленьне * 
і ўмацуе нас у сьвятле Тваёй праўды. 
Праз Хрыста, Пана нашага. 

ХХ ЗВЫЧАЙНАЯ НЯДЗЕЛЯ 
 

Антыфона на ўваход        Пс 84 (83), 10-11 
Паглядзі, Божа, на аблічча Памазаніка Твайго; 
бо адзін дзень на дзядзінцах Тваіх лепшы за тысячу іншых. 
 

Калекта 
Божа, Ты падрыхтаваў для тых, хто Цябе любіць, 
вялікае духоўнае багацьце, † 
напоўні нашыя сэрцы гарачаю любоўю да Цябе, 
каб мы ва ўсім і больш за ўсё Цябе любілі * 
і атрымалі абяцаную спадчыну., 
якая большая за нашыя жаданьні. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Прымі, ласкава Ойча, гэтыя дары, 
у якіх адбываецца цудоўная перамена, † 
каб мы, ахвяруючы Табе тое, што ад Цябе паходзіць, * 
маглі прыняць Цябе самога ў Тваім Сыне. 
Які жыве і валадарыць на векі вечныя. 
 

Антыфона на Камунію     Пс 130 (129), 7 
У Пана – міласэрнасьць, у Яго – шчодрае адкупленьне. 

Альбо:             Ян 6, 51 
Я – хлеб жывы, які зышоў зь неба, кажа Пан. 
Хто будзе спажываць гэты хлеб, жыць будзе вечна. 
 

Малітва пасьля Камуніі 
Добры Божа, Ты праз гэты сакрамэнт 
даў нам удзел у жыцьці Твайго Сына, † 
пакорна Цябе просім, * 
дапамажы, каб мы верна насьледавалі Яго на зямлі 
і маглі ўдзельнічаць у Яго нябеснай славе. 
Які жыве і валадарыць на векі вечныя. 

ХХІ ЗВЫЧАЙНАЯ НЯДЗЕЛЯ 
 

Антыфона на ўваход     пар. Пс 86 (85), 1-3  
Схілі, Пане, вуха сваё і выслухай мяне. 
Збаў, о Божа мой, слугу Твайго, які на Цябе спадзяецца. 
Зьмілуйся нада мною, Пане, бо ўвесь дзень Цябе я клічу. 
 

Калекта 
Божа, наш Ойча, 
Ты яднаеш душы верных у адзіным імкненьні да неба, † 
дай народу Твайму любіць Твае наказы 
і жадаць спаўненьня Тваіх абяцаньняў, * 
каб сярод зьменлівасьці гэтага сьвету 
мы ўзносілі нашыя сэрцы туды,  
дзе знойдзем сапраўдную радасьць. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Пане, наш Божа, † 
Твой Сын сваёю ахвяраю на крыжы адкупіў нас 
і ўчыніў  сваім народам, * 
просім Уябе, спашлі Твайму Касьцёлу 
дар еднасьці і супакою. 
Праз Хрыста, Пана нашага. 
 

Антыфона на Камунію   пар. Пс 104 (103), 13-15 
Пане, плёнам справаў Тваіх насыціцца зямля. 
Па Тваёй волі зямля дае хлеб і віно, 
якое весяліць сэрца чалавека. 

Альбо:         Ян 6, 54 
Хто есьць цела Маё і п’е кроў Маю, 
мае жыцьцё вечнае, 
і Я ўваскрашу яго ў апошні дзень. 

Малітва пасьля Камуніі 
Міласэрны Божа, 
праз гэты эўхарыстыяны пасілак 
вярні здароўе нашым душам, † 
перамяні нас дзеяньнем Тваёй ласкі і дапамажы нам, * 
каб мы заўсёды былі Табе даспадобы. 
Праз Хрыста, Пана нашага. 

ХХІІ ЗВЫЧАЙНАЯ НЯДЗЕЛЯ 
 

Антыфона на ўваход    пар. Пс 86 (85), 3.5 
Зьмілуйся нада мною, Пане, бо ўвесь дзень Цябе я клічу. 
Бо Ты, Пане, добры і міласьцівы, 
шчодры на ласку для ўсіх, хто Цябе прызывае. 
 

Калекта 
Усемагутны Божа, 
вяршыня ўсялякай дасканаласьці, † 
напоўні нашыя сэрцы любоўю да Цябе 
і дапамажы нам узрастаць  у пабожнасьці, * 
падтрымай і ласкава захавай у нас усё добрае. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Божа, наш Ойча, 
праз моц сьвятой ахвяры адары нас Тваёю ласкай, † 
каб у нас споўнілася справа збаўленьня, * 
якая здзяйсьняецца ў Найсьвяцейшым Сакрамэнце.  
Праз Хрыста, Пана нашага. 
 

Антыфона на Камунію        Пс 31 (30), 20 
Якая вялікая дабрыня Твая, Пане, 
якую Ты захаваў для тых, хто баіцца Цябе. 

Альбо:         Мц 5, 9-10 
Благаслаўлёныя міратворцы, 
бо яны сынамі Божымі названыя будуць. 
Благаслаўлёныя, каго перасьледуюць за справядлівасьць, 
бо іх ёсьць Валадарства Нябеснае. 
 

Малітва пасьля Камуніі 
Божа, дзякуем Табе 
за прыняты з Тваго стала эўхарыстыяны пасілак, † 
учыні, просім,  
каб гэты сьвяты сакрамэнт умацаваў нас у любові * 
і заахвоціў да служэньня да бліжніх. 
Праз Хрыста, Пана нашага. 

ХХІІІ ЗВЫЧАЙНАЯ НЯДЗЕЛЯ 
 

Антыфона на ўваход     Пс 119 (118), 137.124 
Ты праведны, Пане, і справядлівы суд Твой. 
Учыні са слугою сваім паводле ласкі сваёй. 
 

Калекта 
Ласкавы Ойча, 
Ты праз Сына Твайго адкупіў нас 
і ўчыніў сваімі ўсыноўленымі дзецьмі; † 
з айцоўскаю дабрынёю 
глянь, просім, на ўсіх, хто верыць у Хрыста, * 
і адары іх сапраўднай свабодай і вечнай спадчынай. 
Праз Пана нашага Езуса Хрыста, Твайго Сына, † 
які з Табою жыве і валдарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Божа, крыніца сапраўднай пабожнасьці і супакою, † 
дай, просім, каб гэтаю ахвярай 
мы належна ўшанавалі Тваю веліч * 
і праз удзел у Эўхарыстыі з’ядналі нашыя душы ў веры. 
Праз Хрыста, Пана нашага.  
 

Антыфона на Камунію         пар. Пс 42 (41), 2-3 
Як лань прагне вады з патоку, 
так душа мая прагне Цябе, Божа. 
Душа мая прагне Бога, Бога жывога. 

Альбо:              Ян 8, 12 
Я – сьвятло сьвету, – кажа Пан. –  
Хто ідзе за Мною, ня будзе хадзіць у цемры, 
але будзе мець сьвятло жыцьця. 
 

Малітва пасьля Камуніі 
Усемагутны Божа, 
Ты нас жывіш і ўзмацняеш 
сваім словам і Найсьвяцейшыс Сакрамэнтам, † 
учыні, каб мы, годна прымаючы 
гэтыя сьвятыя дары Твайго Сына, * 
маглі стаць удзельнікамі Яго жыцьця вечнага. 
Які жыве і валадарыць на векі вечныя. 

ХХІV ЗВЫЧАЙНАЯ НЯДЗЕЛЯ 
 

Антыфона на ўваход     пар. Сір 36, 18 
Пане, дай супакой тым, хто на Цябе спадзяецца, 
каб пацьвердзіліся словы Тваіх прарокаў. 
Выслухай малітву слугі свайго і народа Твайго, Ізраэля. 
 

Калекта 
Божа, Стварыцель і Валадар усяго сусьвету, † 
глянь на нас і дапамажы нам служыць Табе ўсім сэрцам, * 
каб мы маглі пазнаць Тваю міласэрнасьць. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Міласэрны Божа, выслухай нашыя просьбы 
і прымі дары, якія мы Табе складаем, † 
каб тое, што кожны з насахвяраваў Табе на хвалу, * 
ялужыла ўсім на збаўленьне. 
Праз Хрыста, Пана нашага. 
 

Антыфона на Камунію        пар. Пс 36 (35), 8 
Якая каштоўная Твая міласэрнасьць, Божа, 
сыны чалавечыя хаваюцца ў ценю крылаў Тваіх. 

Альбо:            пар. 1 Кар 10, 16 
Келіх благаслаўленьня, які благаслаўляем, –  
гэта ўдзел у Крыві Хрыста; 
хлеб, які ламаем, - гэта удзел у Целе Пана. 
 

Малітва пасьля Камуніі 
Просім Цябе, міласэрны Божа, † 
няхай моц нябеснага дару напоўніць нашу душу і цела, * 
каб намі заўсёды кіравала Твая ласка, 
а не нашая схільнасьць да злога.  
Праз Хрыста, Пана нашага. 

ХХV ЗВЫЧАЙНАЯ НЯДЗЕЛЯ 
 

Антыфона на ўваход 
Я – збаўленьне Майго народа, 
з якога б уціску ні паклікалі Мяне, 
Я пачую іх і буду ім Панам навекі. 
 

Калекта 
Божа, Ты ўсе наказы сьвятога закону 
заснаваўна любові да Цябе і бліжніх, † 
дай нам сілы заўсёды выконваць Тваю волю, * 
каб мы маглі дасягнуць жыцьця вечнага. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Міласэрны Божа, ласкава прымі дары свайго люду† 
і ўчыні, каб у Найсьвяцейшым Сакрамэнце 
мы атрымалі ласкі, * 
якіх з сыноўнім даверам прагнем. 
Праз Хрыста, Пана нашага. 
 

Антыфона на Камунію          Пс 119 (118), 4-5 
Пане, Ты даў наказы свае, каб мы пільна іх выконвалі. 
О, каб шляхі мае вялі мяне да захаваньня пастановаў Тваіх! 

Альбо:            Ян 10, 14 
Я – добры Пастыр 
і ведаю Маіх авечак, і Мае авечкі ведаюць Мяне. 
 

Малітва пасьля Камуніі 
Божа, наш Ойча, 
заўсёды падтрымлівай Тваёю дапамогаю тых, 
каго ўзмацняеш сваім сакрамэнтам, † 
каб мы, дзякуючы таямніцам, у якіх удзельнічаем, * 
спазналі ў нашым жыцьці плён адкулпеньня. 
Праз Хрыста, Пана нашага. 

ХХVІ ЗВЫЧАЙНАЯ НЯДЗЕЛЯ 
 

Антыфона на ўваход     Дан 3, 31.29.30.43.42 
Усё, што Ты ўчыніў нам, Пане, справядліва ўчыніў Ты, 
бо зграшылі мы супраць Цябе 
і наказаў Тваіх не слухаліся. 
Але дай нам славу імені свайму 
і ўчыні з  намі паводле вялікай міласэрнасьці Тваёй. 
 

Калекта 
Божа, наш Ойча, 
Ты ў літасьці і міласэрнасьці 
найбольш праяўляеш сваю ўсемагутнасьць, † 
спасылай нам заўсёды Тваю ласку, * 
каб мы праз дасканалае хрысьціянскае жыцьцё на зямлі 
дасягнулі абяцанага шчасьця ў небе. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога,* 
Бог, праз усе вякі вечныя. 
 

Малітва над дарамі 
Міласэрны Божа, † 
прымі нашую ахвяру і ўчыні, * 
каб праз яе адкрылася для нас  
крыніца ўсялякага благаслаўленьня. 
Праз Хрыста, Пана нашага. 
 

Антыфона на Камунію      пар. Пс 119 (118), 49-50 
Успомні, Пане, слова, якое даў Ты слузе свайму, 
на якое сказаў спадзявацца мне. 
Яно суцяшэньне маё ў нядолі маёй. 

Альбо:           пар. 1 Ян 3, 16 
Па гэтым пазналі любоў, што Езус аддаў за нас сваё жыцьцё: 
і мы павінны аддаць жыцьцё за братоў. 
 

Малітва пасьля Камуніі 
Усемагутны Божа,  
няхай Найсьвяцейшы Сакрамэнт,  
адновіць нашую душу і цела, † 
каб мы маглі стаць спадкаемцамі хвалы Хрыста, * 
з якім разам церпім, абвяшчаючы сьмерць Ягоную. 
Які жыве і валадарыць на векі вечныя. 

ХХVІІ ЗВЫЧАЙНАЯ НЯДЗЕЛЯ 
 

Антыфона на ўваход           пар. Эст 4, 17 
Пане, усё знаходзіцца пад Тваёй уладай, 
і ніхто не можа супраціўляцца Тваёй волі,  
бо Ты стварыў неба і зямлю, і ўсё, што пад небам; 
Ты – Пан усяго сусьвету. 
 

Калекта 
Усемагутны вечны Божа, 
Ты шчодра даеш усім, хто Цябе просіць, 
больш, чым яны заслугоўваюць і жадаюць, † 
будзь да нас міласэрны і прабач нам грахі, 
якія непакояць нашае сумленьне, * 
а таксама дай нам тое, 
аб чым прасіць Цябе мы не адважаемся. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Просім, Цябе, Божа, 
прымі ўстаноўленую Табой самім ахвяру; † 
асьвяці нас праз сьвятыя таямніцы,  
у якіх мы, Твае слугі, удзельнічаем, * 
і споўні ў нас сьвятую справу адкупленьня. 
Праз Хрыста, Пана нашага. 
 

Антыфона на Камунію          Пл 3, 25 
Пан добры да тых, хто на Яго спадзяецца, 
да душы, якая шукае Яго. 

Альбо:        пар. 1 Кар 10, 17 
Адзін ёсьць хлеб, адно цела – мы многія,  
бо ўсе мы маем удзел у адным хлебе. 
 

Малітва пасьля Камуніі 
Усемагутны Божа, † 
учыні, каб удзел  у гэтым сакрамэнце 
наталіў голад і прагу нашых душаў * 
і ўчыніў нас падобнымі да Хрыста, 
якога мы прынялі. 
Які жыве і валадарыць на векі вечныя. 

ХХVІІІ ЗВЫЧАЙНАЯ НЯДЗЕЛЯ 
 

Антыфона на ўваход    Пс 130 (129), 3-4 
Калі Ты будзеш памятаць правіннасьці, Пане, 
дык хто ж устаіць? 
Але Ты даеш прабачэньне, Божа наш. 
 

Калекта 
Просім, Цябе, усемагутны Божа, † 
няхай Твая ласка паўсюль ідзе перад намі і нас суправаджае, * 
каб мы заўсёды ахвотна рабілі добрыя ўчынкі. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Ласкавы Божа, выслухай нашыя малітвы 
і прымі дары, якія мы Табе прыносім, † 
і праз удзел у сьвятой ахвяры * 
давядзі нас да хвалы вечнай. 
Праз Хрыста, Пана нашага. 
 

Антыфона на Камунію    пар. Пс 34 933), 11 
Багатыя церпяць бедствы іголад, 
а тыя, хто шукае Пана, усялякага дабра будуць мець удосталь. 

Альбо:         1 Ян 3, 2 
Калі аб’явіцца Пан, мы будзем падобнымі да Яго,  
бо ўбачым Яго такім, якім ёсьць. 
 

Малітва пасьля Камуніі 
Міласэрны Божа, 
Ты насычаеш нас  
Найсьвяцейшым Целам і Крывёй Твайго Сына, † 
пакорна Цябе просім, * 
каб Ты даў нам удзел у Тваім боскім жыцьці. 
Праз Хрыста, Пана нашага.  

ХХІХ ЗВЫЧАЙНАЯ НЯДЗЕЛЯ 
 

Антыфона на ўваход    пар. Пс 17 (16), 6.8 
Да Цябе  я ўсклікаю, бо Ты, Божа, выслухаеш мяне; 
схілі да мяне Тваё вуха, выслухай словы мае. 
Захавай мяне, Пане, як зрэнку вока, 
у ценю крылаў Тваіх укрый мяне. 
 

Калекта 
Усемагутны вечны Божа, † 
дапамагай нам заўсёды ахвотна выконваць Тваю волю * 
і служыць Табе са шчырым сэрцам. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Просім Цябе, міласэрны Божа, дапамажы нам  
служыць пры Тваім алтары са шчырым сэрцам, † 
каб нас асысьціла ад грахоў Твая ласка * 
і асьвяці ахвяра, якую Табе складаем. 
Праз Хрыста, Пана нашага. 
 

Антыфона на Камунію    пар. Пс 33 (32), 18-19 
Вока Пан чувае над тымі, хто баіцца Яго,  
хто спадзяецца на ласку Ягоную, 
каб уратаваць ад сьмерці іх душы і жывіць іх у час голаду. 

Альбо:            пар. Мк 10, 45 
Сын чалавечы прыйшоў, 
каб аддаць жыцьцё сваё для адкупленьня многіх. 
 

Малітва пасьля Камуніі 
Ласкавы Ойча, учыні, 
каб плённым быў наш удзел у Эўхарыстыі, † 
няхай яна дапаможанам у жыцьці зямным * 
і падрыхтуе нас да жыцьця вечнага. 
Праз Хрыста, Пана нашага. 

ХХХ ЗВЫЧАЙНАЯ НЯДЗЕЛЯ 
 

Антыфона на ўваход     пар. Пс 105 (104), 3-4 
Няхай весяліцца сэрца тых, хто шукае Пана. 
Шукайце Пана і моцы Ягонай, 
шукайце ўсьцяж аблічча Яго.  
 

Калекта 
Усемагутны вечны Божа, 
умацуй нас у веры, надзеі і любові, † 
навучы нас шанаваць Твае запаведзі, * 
каб мы маглі стаць годнымі Тваіх абяцаньняў. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Усемагутны Божа, пакорна Цябе просім, † 
глянь на дары, якія мы складаем Тваёй велічы, * 
і ўчыні, каб гэтая ахвяра 
паслужыла памнажэньню Тваёй славы. 
Праз Хрыста, Пана нашага. 
 

Антыфона на Камунію       пар. Пс 20 (19), 6 
Узрадуемся, што Бог нас збавіў, 
і праславім Яго сьвятое імя. 

Альбо:             Эф 5, 2 
Хрысту палюбіў нас і выдаў сябе самога за нас,  
як дар і ахвяру Богу, на пах прыемны. 
 

Малітва пасьля Камуніі 
Божа, наш Ойча, няхай удзел у сьвятой ахвяры 
зьдзейсьніць у нас справу збаўленьня, † 
каб мы дасягнулі сапраўднай еднасьці з Хрыстом, * 
якога цяпер прымаем у Эўхарыстыі. 
Які жыве і валадарыць на векі вечныя. 

ХХХІ ЗВЫЧАЙНАЯ НЯДЗЕЛЯ 
 

Антыфона на ўваход    пар. Пс 38 (37), 22-23 
Не пакінь мяне, Божа мой, не адыходзь ад мяне. 
Пасьпяшайся на дапамогу мне, 
Пане, моц збаўленьня майго. 
 

Калекта 
Усемагутны і міласэрны Божа, 
па Тваёй волі верныя Твае годна Табе служаць, † 
пакорна Цябе просім, * 
дай нам сілы пераадольваць перашкоды 
і імкнуцца да збаўленьня. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога,* 
Бог, праз усе вякі вечныя. 
 

Малітва над дарамі 
Пане, наш Божа, † 
няхай гэтая Эўхарыстыя стане для Цябе чыстай ахвярай, * 
а для нас - крыніцай Тваёй міласэрнасьці. 
Праз Хрыста, Пана нашага. 
 

Антыфона на Камунію    пар. Пс 16 (15), 11 
Ты пакажаш мне дарогу жыцьця, Пане, 
перад аблічча Тваім напоўніш мяне радасьцю. 

Альбо:         Ян 6, 57  
Як паслаў Мяне жывы Айцец, і Я жыву Айцом, 
так і той, хто спажывае Мяне, жыць будзе Мною. 
 

Малітва пасьля Камуніі 
Пане, наш Божа, † 
умацуй у нас дзеяньне Тваёй ласкі, * 
каб прыняты сакрамэнт падрыхтаваў нас 
да абяцанага вечнага ўчасьця. 
Праз Хрыста, Пана нашага. 

ХХХІІ ЗВЫЧАЙНАЯ НЯДЗЕЛЯ 
 

Антыфона на ўваход     пар. Пс 88 (87) 3 
Няхай узыдзе да Цябе мая малітва, 
схілі вуха сваё да маёй просьбы. 
 

Калекта 
Усемагутны і міласэрны Божа,  
ласкава аддалі ад нас усялякія перашкоды, * 
каб мы, вольныя ад небясьпекі для душы і цела,  
свабодна Табе служылі. 
Праз Пана нашага Езуса Хрыста, Твайго Сына,  
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Пане, наш Божа, 
глянь ласкава на дары, якія мы Табе прыносім, 
і дапамажы нам пабожна адзначаць  
успамін мукі Твайго Сына, * 
каб мы маглі дасягнуць поўнага ўдзелу ў Яго адкупленьні. 
Праз Хрыста, Пана нашага. 
 

Антыфона на Камунію    пар. Пс 23 (22), 1-2 
Пан – мой пастыр, ні ў чым ня буду мець нястачы. 
Ён дазваляе спачываць мне на зялёных пашах. 
Да водаў спакойных вядзе мяне. 

Альбо:         Лк 24, 35 
Вучні пазналі Пана Езуса ў ламаньні хлеба. 
 

Малітва пасьля Камуніі 
Добры Ойча, дзякуем Табе за тое, 
што Ты ўмацаваў нас сьвятымі дарамі; † 
пакорна Цябе просім, * 
няхай моц Сьвятога Духа, якую Ты даў  нам у Эўхарыстыі, 
трывае ў нас і заўсёды нас аднаўляе. 
Праз Хрыста, Пана нашага. 

ХХХІІІ ЗВЫЧАЙНАЯ НЯДЗЕЛЯ 
 

Антыфона на ўваход    пар. Ер 29, 11.12.14 
Пан кажа: думкі Мае нясуць супакой, а не скруху; 
вы паклічаце Мяне і Я пачую вас, 
і вярну палонных вашых з усіх краёў. 
 

Калекта 
Пане, наш Божа, учыні, каб мы з радасьцю Табе служылі, † 
бо толькі ў самаадданым служэньні Табе, 
Стварыцелю ўсяго добрага, * 
мы можам знайсьці трывалае і поўнае шчасьце. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Ласкавы Ойча, † 
няхай ахвяра, якую мы Табе складаем, 
навучыць нас жыць для Цябе * 
і дапаможа нам дасягнуць вечнага шчасьця. 
Праз Хрыста, Пана нашага. 
 

Антыфона на Камунію        Пс 73 (72), 28 
Маё шчасьце ў блізкасьці да Бога, 
я спадзяюся на Пана. 

Альбо:              Мк 11, 23.24 
Сапраўды кажу вам: усё, чаго б вы ні прасілі ў малітве, 
верце, што атрымаеце, і будзе вам дадзена. 
 

Малітва пасьля Камуніі 
Божа, узмоцненыя сакрамэнтальнымі дарамі,  
пакорна Цябе просім, † 
каб эўхарыстычная ахвяра, 
якую Сын Твой нас наказаў склдаць на ўспамін аб Ім, * 
павялічыла ў нас любоў да Цябе і да бліжніх. 
Праз Хрыста, Пана нашага. 

ХХХІV ЗВЫЧАЙНАЯ НЯДЗЕЛЯ 
 
У апошнюю нядзелю звычайнага перыяду сьвяткуецца ўрачыстасьць 

Пана нашага Езуса Хрыста, Валадара Сусьвету (сс. 515-516). 
 

Антыфона на ўваход       пар. Пс 85 (84), 9 
Пан Бог абвяшчае супакой свайму народу і сваім сьвятым,  
і тым, хто зьвяртаецца да Яго. 
 

Калекта 
Просім Цябе, усемагутны Божа, † 
пабуджай нашую волю, каб мы аддана супрацоўнічалі  
ў справе нашага адкупленьня * 
і атрымалі шчодрыя дары Тваёй айцоўскай любові. 
Праз Пана нашага Езуса Хрыста, Твайго Сына, † 
які з Таблю жыве і валадарыць у еднасьці Духа Сьвятога, * 
Бог, праз усе вякі вечныя. 
 

Малітва над дарамі 
Усемагутны Божа, прымі сьвяты дары, 
якія Ты наказаў складаць на Тваю славу, † 
учыні, каб мы былі паслухмяныя Тваім запаведзям *  
і самі сталі для Цябе мілай ахвярай. 
Праз Хрыста, Пана нашага. 
 

Антыфона на Камунію     Пс 117 (116), 1.2 
Хваліце Пана, усе народы, бо вялікая ласка Яго над намі. 

Альбо:           Мц 28, 20 
Пан кажа: Вось Я з вамі ва ўсе дні,  
ажно да сканчэньня веку. 
 

Малітва пасьля Камуніі 
Усемагутны Божа, † 
Ты даеш нам радасьць еднасьці з Табою ў сьвятых дарах, * 
просім, не дазволь нам ніколі ад Цябе аддаліцца. 
Праз Хрыста, Пана нашага. 

УРАЧЫСТАСЬЦІ ПАНА, 
ЯКІЯ ПРЫПАДАЮЦЬ НА ЗВЫЧАЙНЫ ПЕРЫЯД 

 
Нядзеля пасьля Спасланьня Духа Сьвятога 

 

НАЙСЬВЯЦЕЙШАЙ ТРОЙЦЫ 
 

Урачыстасьць 
 

Антыфона на ўваход 
Няхай будзе благаслаўлёны Бог Айце 
і Адзінародны Сын Божы, 
а таксама Дух Сьвяты, 
бо адарыў нас сваёю міласэрнасьцю. 
 
Хвала на вышынях Богу. 
 

Калекта 
Божа, Ласкавы Ойча, 
Ты спаслаў на сьвет свайго Сына, 
Слова праўды, і Духа асьвячэньня, 
каб адкрыць людзям Тваю дзівосную таямніцу, † 
учыні, каб мы, вызнаючы сапраўдную веру, 
спазналі вечную хвалу Тройцы * 
і аддавалі пашану Адзінаму ўсемагутнаму Богу. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 

Веру. 
 

Малітва над дарамі 
Пане, наш Божа, 
мы зьвяртаемся да Цябе і пакорна просім, † 
асьвяці нашыя дары * 
і праз гэтую ахвяру ўчыні нас саміх для Цябе вечным дарам. 
Праз Хрыста, Пана нашага. 
 

Прэфацыя пра Найсьвяцейшую Тройцу. 

Антыфона на Камунію      Гал 4, 6 
Паколькі вы сыны,  
паслаў Бог у вашыя сэрцы Духа Сына Свайго, 
які ўсклікае: Абба, Ойча. 
 

Малітва пасьля Камуніі 
Пане, наш Божа, † 
сакрамэнт, які мы прынялі, 
і вера ў Адзінага Бога ў сьвятой і непадзельнай Тройцы *  
няхай прынясуць нам збаўленьне душы і цела. 
Праз Хрыста, Пана нашага. 

Чацьвер пасьля ўрачыстасьці Найсьвяцейшай Тройцы 
 

НАЙСЬВЯЦЕЙШАГА ЦЕЛА І КРЫВІ ХРЫСТА 
 

Урачыстасьць 
 

 Там, дзе ўрачыстасьць Найсьвяцейшага Цнла і Крыві Хрыста не 
з’яўляецца прадпісанай, яна пераносіцца на нядзелю, наступную пасьля 
ўрачыстасьці Найсьвяцейшай Тройцы. 
 

Антыфона на ўваход     пар. Пс 81 (80), 17 
Бог жывіць народ свой адборнаю пшаніцаю 
і насычае яго мёдам са скалы. 
 
Хвала на вышынях Богу. 
 

Калекта 
Божа, Ты ў Найсьвяцейшым Сакрамэнце 
пакінуў нам успамін сваёй мукі, † 
просім Цябе, 
дапамажы нам так ушаноўваць  
сьвятыя таямніцы Твайго Цела і Крыві, *  
каб мы заўсёды адчувалі ў сабе плён Твайго адкупленьня. 
Які жывеш і валадарыш з Богам Айцом 
у еднасьці Духа Сьвятога, * 
Бог, праз усе вякі вечныя. 
 
Веру. 
 

Малітва над дарамі 
Просім, Цябе, Пане, наш Божа, † 
адары Твой Касьцёл еднасьцю і супакоем, * 
знакам якіх з’яўляецца гэтая ахвяра. 
Праз Хрыста, Пана нашага. 
 

І-ІІ прэфацыя пра Найсьвяцейшую Эўхарыстыю. 
 

Антыфона на Камунію 
Хто спажывае Цела Маё і п’е Кроў Маю, 

трывае ўва мне і Я ў ім. 
 

Малітва пасьля Камуніі 
Пане Езу, 
учыні ласкава, † 
каб мы ў вечнасьці радаваліся 
поўным удзелам у боскім жыцьці, * 
якое ў Сакрамэнце Твайго Найсьвяцейшага Цела і Крыві 
на зямлі нам прадвяшчаеш. 
Які жывеш і валадарыш на векі вечныя. 
 
 Пажадана, каб працэсія адбывалася пасьля Імшы, падчас якой 
асьвячаецца Гостыя для нясеньня ў працэсіі. Аднак працэсія можа 
распачацца і пасьля працяглай публічнай адарацыі, якая адбываецца адразу 
пасьля Імшы. Калі працэсі пачынаецца пасьля Імшы, то пасьля таго, як 
вернікі прымуць Камунію, манстранцыя з кансэкраванай Гостыяй 
зьмяшчаецца на алтары. Пасьля малітвы пасьля Камуніі наладжваецца 
працэсі. Абрад заканчэньня прапускаецца. 

Пятніца пасьля ІІ нядзелі пасьля Спасланьня Духа Сьвятога 
 

НАЙСЬВЯЦЕЙШАГА СЭРЦА ЕЗУСА 
 

Урачыстасьць 
 

Антыфона на ўваход      Пс 33(32), 11.19 
Задумы Сэрца Ягонага трываюць з пакаленьня ў пакаленьне, 
каб уратаваць ад сьмерці іх душы і жывіць іх у час голаду. 
 
Хвала на вышынях Богу. 
 

Калекта 
Усемагутны Божа, 
мы ўшаноўваем Сэрца Твайго ўмілаванага Сына 
і праслаўляем вялікія дары Ягонай любові, † 
просім Цябе, * 
учыні, каб мы з гэтай крыніцы Божай дабрыні 
атрымалі Тваю шчодрую ласку. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 

 
Альбо: 

Міласэрны Божа,  
Ты ў Сэрцы Твайго Сына, зраненым нашымі грахамі, 
адкрываеш для нас невычэрпныя скарбы любові, † 
цчыні, каб мы аддана Яму служылі * 
і такім чынам маглі прынесьці  
належнае перапрашэньне за нашыя правіны. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 
Веру. 

Малітва над дарамі 
Ласкавы Ойча,  
глянь на Сэрца Твайго ўмілаванага Сына, 
поўзнае невымоўнай любові; † 
няхай наш дар стане мілаю Табе ахвярай * 
і перапрашэньнем за нашыя правіны. 
Праз Хрыста, Пана нашага. 
 

Прэфацыя пра Найсьвяцейшае Сэрца Езуса. 
 

Антыфона на Камунію      Ян 7, 37-38 
Пан кажа: 
Калі хто адчувае смагу, няхай прыйдзе да мяне і п’е. 
З нутра таго, хто верыць у Мяне, пацякуць рэкі вады жывой. 

Альбо:            Ян 19, 34 
Адзін з жаўнераў прабіз Яму бок дзідаю, 
і адразу ж выцекла кроў і вада. 
 

Малітва пасьля Камуніі 
Ласкавы Ойча, 
няхай гэты сакрамэнт Тваёй любові 
прывядзе нас да Твайго Сына, † 
каб мы, напоўненыя сьвятою любоўю, * 
маглі бачыць Яго ў нашых бліжніх. 
Які жыве і валадарыць на векі вечныя. 

Апошняя нядзеля звычайнага пэрыяду 
 

ПАНА НАШАГА ЕЗУСА ХРЫСТА,  
ВАЛАДАРА СУСЬВЕТУ 

 
Урачыстасьць 

 
Антыфона на ўваход        пар Ап 5, 12; 1, 6 

Ягня забітае годнае прыняць моц і багацьце, 
і мудрасьць,і сілу, 
і пашану, і хвалу, і благаслаўленьне, 
яму хвала і панаваньне на векі вечныя. 
 
Хвала на вышынях Богу. 
 

Калекта 
Усемагутны вечны Божа, 
Ты ўсё пажадаў аднавіць  
у сваім Наймілейшым Сыне, Валадары сусьвету, † 
учыні, каб усё стварэньне, вызваленае зь няволі граху,* 
служыла Табе і бясконца Цябе праслаўляла. 
Праз Пана нашага Езуса Хрыста, Твайго Сына, † 
які з Табою жыве і валадарыць у еднасьці Духа Сьвятога, * 
Бог, праз усе вякі вечныя. 
 
Веру. 
 

Малітва над дарамі 
Пане, наш Божа, 
мы складаем Табе ахвяру паяднаньня і прымірэньня, † 
пакорна Цябе просім, * 
каб Твой Сын адарыў усе народы еднасьцю і супакоем. 
 

Прэфацыя пра Езуса Хрыста, Валадара сусьвету. 
 

Антыфона на Камунію 
Пан Бог як Валадар трываць будзе вечна. 
Пан благаслаўляе народ свой народ у супакоі. 

Малітва пасьля Камуніі 
Нябесны Ойча, 
Ты насыціў насХлебам, які дае жыцьцё вечнае; † 
учыні, каб мы з радасьцю былі паслухмяныя 
Хрысту, Валадару сусьвету, * 
і вечна жылі зь Ім у Нябесным Валадарстве. 
Які жыве і валадарыць на векі вечныя. 

ДАДАТАК 
 

МАЛІТВА ПАНСКАЯ 
 
Ойча наш, каторы ёсьць у небе. Сьвяціся імя Тваё. Прыйдзі 
валадарства Тваё. Будзь воля Твая, як у небе, так і на зямлі. 
Хлеба нашага штодзённага дай нам сеньня. І адпусьці нам 
правіны нашыя, як і мы адпускаем вінава-тым нашым. І ня 
ўводзь нас у спакусу, але збаў нас ад злога. Амэн. 
 

АНЁЛЬСКАЕ ПРЫВІТАНЬНЕ 
 
Вітай, Марыя, поўная ласкі, Пан з Табою, блага-слаўлёная Ты 
між жанчынамі і благаслаўлёны плод улоньня Твайго Езус.  
Сьвятая Марыя, Маці Божая, маліся за нас грэшных цяпер і ў 
хвіліну сьмерці нашай. Амэн. 
 

ПРАСЛАЎЛЕНЬНЕ СЬВЯТОЙ ТРОЙЦЫ 
 
Хвала Айцу і Сыну, і Духу Сьвятому. Як было спрадвеку, цяпер 
і заўсёды, і на вякі вечныя. Амэн. 
 

АПОСТАЛЬСКІ СЫМБАЛЬ ВЕРЫ 
 
Веру ў Бога Айца Усемагутнага, Стварыцеля неба і зямлі. І ў 
Езуса Хрыста, Сына Яго Адзінага, Пана нашага, які быў 
пачаты ад Духа Сьвятога, нарадзіўся з Панны Марыі, замучаны  
пры Понцкім Пілаце, укрыжаваны, памёр і быў пахаваны; 
зышоў да адхлані, трэцяга дня ўваскрос, узышоў на неба, 
сядзіць праваруч Бога Айца Усемагутнага, адтуль прыйдзе ў 
хвале судзіць жывых і памерлых.  
Веру ў Духа Сьвятога, сьвяты Касьцёл каталіцкі, еднасьць 
сьвятых, адпушчэньне грахоў, уваскрашэньне цела, жыцьцё 
вечнае. Амэн. 

МАЛІТВЫ ВЕРНЫХ 
 

 Варыянт №1 
1. Молімся за сьвяты Касьцёл, каб няспынна адкрываў людзям 

таямніцу Хрыста Збаўцы. 
- цябе просім. 

2. Молімся за Айца Сьвятога, каб падтрыманы Божай ласкай, 
меў сілы і здароўе заклікаць народы сьвету да міру і супакою. 

- цябе просім. 
3. Молімся за еднасьць хрысьціян, каб ўзаемная любоў, 
разуменьне і разважлівасьць кіравала імі на шляху да 
Экумэнізму. 

- цябе просім. 
4. Молімся за нашу краіну, каб добры Бог абараніў яе ад 
маральнага разлажэньня і ўсялякіх няшчасьцяў. 

- цябе просім. 
5. Молімся за сем’ і нашыя, каб ніколі не бракавала ў іх малітвы 
і ўзаемнай любові. 

- цябе просім. 
6. Молімся за людзей самотных і пакінутых, каб ў Хрысьце 
змаглі ўбачыць надзеі і падтрымкі. 

- цябе просім. 
7. Молімся за нас усіх, каб насьледаваньне Хрыста стала 
галоўнай мэтай жыцьця кожнага з нас. 

- цябе просім. 
8. Молімся за хворых і пакутуючых, каб годна перанесьлі свае 
цярпеньні, а вера й малітва была для іх сапраўдным 
паратункам. 

- цябе просім. 
9. Молімся за памерлых, каб Пан Бог Усемагутны адарыў іх 
вечным жыцьцём у Сваім Валадарстве. 

- цябе просім. 
10. Молімся ва ўсіх тых просьбах і інтынцыях, якія кожны з нас 
сёньня  даручае Пану Богу. 

- цябе просім. 

МАЛІТВА ВЕРНЫХ 
 

Варыянт №2 
1. Молімся за сьвяты Касьцёл, каб быў бачным знакам Хрыста 
на зямлі. 
         - цябе просім. 
2. Молімся за Айца Сьвятога, каб яго апостальская праца 
прынесла вялікі плён для ўсяго хрысьціянства. 
         - цябе просім. 
3. Молімся за еднасьць усіх хрысьціян, каб паядналіся ў духу 
Хрыстовай любові. 
         - цябе просім. 
4. Молімся, каб Пан Бог паклікаў да сьвятарства і манаства 
маладых людзей  таксама і з нашай парафіі. 
         - цябе просім. 
5. Молімся за нашых ахвярадаўцаў, каб Бог адарыў іх 
патрэбнымі ласкамі. 
         - цябе просім. 
6. Молімся за дзяцей, каб вырасьлі добрымі людзьмі і 
сапраўднымі хрысьціянамі. 
         - цябе просім. 
7. Молімся за нашу краіну, каб цешылася духоўным супакоем і  
    матэрыяльным дабрабытам. 
         - цябе просім. 
8. Молімся за нас, тут сабраных, каб Эўхарыстыя ўмацоўвала 
нас ў веры і надзеі. 
         - цябе просім. 
9. Молімся за сем’ і, каб у іх панавала ўзаемаразуменьне і 
хрысьціянскія каштоўнасьці. 
         - цябе просім. 
10. Молімся за хворых і церпячых, каб Хрыстус быў прыкладам 
і ратункам ў іхніх пакутах. 
         - цябе просім. 
11. Молімся за памерлых, каб  у вечнасьці цешыліся 
сузіраньнем Божага аблічча.  
         - цябе просім. 
12. Молімся ва ўсіх тых інтэнцыях, зь якімі кожны з нас 
прыйшоў сёньня ў Храм Божы. 
         - цябе просім. 


